
Hyrje

Reforma né sistemin ¢ drejtésisé né Shqipéri
solli ndryshime té réndésishme ligjore, (é cilat
prekén Kushtetutén dhe thuajse té gjitha aktet
qé rregullojné fushén e drejtésisé. Njé ndér
aspektet kryesore té reformés, ¢ cila u adresua
népérmjet ndryshimeve ligjore i referohej
gjyqésorit. Kéto té fundit synonin té krijonin njé
gjyqésor té pavarur, té paanshém, eficent dhe
transparent q¢é ushtrohet nga njé trupé
profesioniste dhe me integritet.

N¢é funksion té géllimeve té mésipérme, njé
ndér objektivat e Reformés, ishte procesi i
rivlerésimit kalimtar (Vetting), ku népérmjet
kontrollit ~ t€  pasurisé¢,  figurés  dhe
profesionalizmit té gjyqtaréve né detyré, do té
béhej pastrimi i sistemit nga personat me pasuri
t¢ pajustifikuar, gé nuk pérmbushnin kriteret
profesionale, apo q¢ kishin lidhje té
papérshtatshme me persona té inkriminuar[1].
Ky proces, né térésiné ¢ tij mendohej t'i
rikthente integritetin ¢ munguar sistemit
gjyqesor.

Pérvec késaj, njé pjesé e dispozitave ligjore té
paketés s¢ Reformés né Drejtési i kushtohej
rritjies dhe garantimit t¢ integritetit (&
gjyqtaréve, si nj¢ mjet qé do té parandalonte
korrupsionin né radhét e gjygésorit dhe do té
rikthente besimin e gytetaréve tek ky sistem[2].
Kjo do té kérkonte njé séré masash té
métejshme qé do té pasqyroheshin né akte
rregullatore € sistemit, si  dhe masa
institucionale.

Népérmjet kétij punimi, trajtohen konceptet e
integritetit dhe korrupsionit, dhe ndérlidhjen e
tyre me njéra tjetrén. Do t€ analizohen
garancité kushtetuese dhe ligjore né drejtim té

garancité kushtetuese dhe ligjore né drejtim té
rritjes dhe forcimit té integritetit té gjyqésorit, si
nj¢ mjet pér parandalimin e korrupsionit, té
ndérmarra né kuadér té Reformés né Drejtési.
Punimi do té theksojé se si kéto garanci jané
pérkthyer  né masa rregullatore  dhe
institucionale.

Duke gené se Reforma ka hyré né njé stad té ri,
até té konsolidimit dhe avancimit té saj, do té
analizohet impakti q¢ kané sjellé masat e
ndérmarra né kuadér t€ saj, si né rritjen e
integritetit, ashtu dhe né parandalimin e
korrupsionit né radhét e gjyqésorit.



04

Integriteti Gjygésor si Parakusht i
Parandalimit té Korrupsionit

Edhe pse nuk ka njé pérkufizim shterues
integriteti né gjyqésor i referohet “ndjekjes nga
gjyqtari té njé séré parimesh thelbésore qé
promovojné besimin e publikut, drejtésiné dhe
siellien etike té gjyqtarit né proceset e tyre
vendimmarrése. Kéto parime  pérfshijné
paanshmériné,  pavarésiné, ndershméring,
drejtésiné dhe llogaridhénien”[3]

Sipas “Parimeve té Bangalores pér Sjelljen
Gjygésore”, integriteti éshté njé
domosdoshméri pér kryerjen si duhet té
funksioneve gjyqésore[4]. Gjyqtari duhet té
sigurojé qé sjellja e tij té jeté e paqortueshme né
kéndvéshtrimin e njé vézhguesi té arsyeshém, si
dhe duhet té riafirmojé besimin e njerézve né
integritetin e gjyqgésorit.[5] Drejtésia nuk duhet
thjesht té béhet, por edhe duhet paré té
béhet”"[6]

Komponenté thelbésoré té integritetit jané
ndershméria dhe morali gjyqgésor.[7] Né kété
kontekst kérkohet qé njé gjyqtar né ¢do rast,
dhe jo vetém né kryerjen e detyrés, té veprojé
me ndershméri dhe né ményrén qé i pérshtatet
funksionit gjygésor, té jeté qytetar me sjellje
dhe karakter té miré e té virtytshém|[8].
Standardet e sjelljes sé gjyqtarit pretendohen té
jené shumé té larta se ato té qytetaréve té
zakonshém[9].

Néqoftése integriteti né shogéri vlerésohet si
njé vleré individuale apo cilési karakteriale, né
rastin e gjyqtarit, integriteti pérbén njé kusht sin
¢ qua non pér ushtrimin e detyrés dhe mbajtjen

e kétj funksioni. Sjellia jo vetém duhet té
pérputhet me parimet morale dhe etike, por ajo
duhet té perceptohetsi e tillé edhe nga publiku.

Né kété kontekst, integriteti éshté njé
domosdoshméri pér sistemin gjyqésor, pasi né
radhé té paré, ndikon né ofrimin e drejtésisé
pér qytetarét, duke e materializuar até né
vendime té drejta, té pavarura e té paanshme qé
garantojné dhe vendosin né vend té drejtat e
paléve né proces. Sé dyti, ofrimi i drejtésisé
sipas kétyre standardeve, forcon parimin e
shtetit € sé drejtés. S€ treti, mundésohet
besimi i publikut tek pushteti gjygésor dhe
garancité gé ai ofron pér mbrojtjen e té drejtave
dhe lirive té qytetarit.

Nga ana tjetér, Kkorrupsioni pérbén njé
kércénim serioz pér sistemin e drejtésisé[10].
N¢é sistemin gjyqésor, korrupsioni pérkthehet
né sjellie mashtruese apo joetike nga gjyqtarét,
té ndikuara nga faktoré ekonomiké, socialé apo
personalé[11]. Por pavarésisht larmishmérisé, té
gjithé faktorét qé kontribuojné né korruptimin
¢ njé gjyqtari pérbéjné njé kércénim real dhe
serioz pér pavarésiné dhe pér integritetin e
gjyqésorit.[12]

Pér parandalimin e korrupsionit, integriteti
¢shté njé  parakusht i domosdoshém.
Promovimi i njé kulture té forté etike dhe
zbatimiistandardeve té larta morale ndihmojné
né mbrojtjen e sistemit nga ndikimet e jashtme
dhe té brendshme. Lufta kundér korrupsionit
fillon me njé sistem gjyqésor té pandikuar dhe
té pérkushtuar ndaj standardeve mé té larta
morale dhe profesionale. Vetém pérmes
forcimit t€ integritetit mund té garantohet njé
drejtési e vérteté dhe njé shoqéri qé i géndron
parimeve té shtetit té sé drejtés.



Pér kété arsye, instrumentet ndérkombétare i
kushtojné njé réndési té veganté forcimit té
integritetit si njé kusht pér ndértimin e njé
sistemi  gjyqésor efektiv, efikas dhe té
paanshém. Konventa e Kombeve t¢é Bashkuara
kundér Korrupsionit, njé ndér dokumentet mé
té réndésishme ndérkombétare né kété fushé,
parashikon se forcimi i integritetit gjyqésor
éshté njé nga mjetet mé té fugishme pér
parandalimin e korrupsionit.[13] Né nenin 11,
kio Konventé, duke njohur réndésiné qé ka
pavarésia né luftén kundér korrupsionit,
thekson réndésiné e forcimit té saj népérmjet
promovimit & kulturés sé integritetit dhe
rregullave pér sjellien e anétaréve té tij[14].
Integriteti gjyqésor éshté jo vetém njé kérkesé
pér funksionimin e drejtésisé dhe pér ndértimin
¢ njé shteti funksional té sé drejtés, por njé
element jetik pér ndértimin e besimit té publikut
né sistemin gjygésor[15].

Forcimiilntegritetit té Gjygésorit né
Shaqipéri, pérmes Reformés né
Sistemin e Drejtésisé

Sistemi gjyqésor shqiptar ndér vite éshté
pérballur  me problemet e korrupsionit,
mungesén € pavaresisé, apo mungeseén e
meritokracisé né sistemin ¢ karrierés, té cilat
kané ndikuar tek besimi i ulét i publikut tek
drejtésia.[16] Analiza, qé parapriu reformén né
sistemin ¢ drejtésisé, theksonte se korrupsioni
né drejtési mbetej shqgetésues dhe ishte i
evidentuar si shgetésim né njé séré raportesh si
nga organizatat ndérkombétare, ashtu edhe
ato vendase.[17] Sipas késaj té fundit, reformat
e ndérmarra ndér vite, ishin té pjesshme dhe
nuk kishin sjellé impaktin e duhur pér té krijuar

nj¢ gjyqésor té pavarur, eficent dhe me
integritet. Sa i takon integritetit, edhe pse sipas
legjislacionit té kohés ai parashikohej si njé
ndér kriteret e vlerésimit té magjistratéve, si pér
hyrjen né sistem, ashtu edhe pér sistemin ¢
karrierés, ai mbetej njé kriter formal, duke gené
se ligji nuk pércaktonte cfaré do té pérbénte
objekt verifikimi dhe cilat burime do té
pérdoreshin pér verifikimin e kétij kriteri.[18] Né
kéto kushte, kur imazhi lidhur me figurén e
gjyqtarit dhe besimi i qytetaréve té drejtésia
ishte i ulét, kérkohej njé¢ reformim i thell¢ i
sistemit, i cili do té duhej ta sillte até né lartésiné
e detyrés dhe funksionit.

- Ndryshimet Kushtetuese

Pér arritjen e géllimeve & mésipérme, sé pari,
duhej pastrimi i sistemit nga gjyqtarét qé
mendohet se cenonin figurén e gjyqatrit dhe
besimin e publikut te drejtésia. Késhtu,
népérmjet ndryshimeve kushtetuese[19] dhe
miratimit t¢ legjislacionit té posa¢cém[20] u
ngritén institucione specifike dhe u miratuan
rregulla procedurale té cilat do t&é mundésonin
procesin e rivlerésimit kalimtar té té gjithé
magjistratéve né detyré. Procesi i rivlerésimit do
té kryhej mbi bazén e tre kritereve: vlerésimit té
pasuris¢; kontrollit té figurés; dhe vlerésimit té
aftésive profesionale.[21]

Kriteret  vlerésuese té parashikuara né
Kushtetuté dhe té elaboruara né ligjin 84/2016
“Pér rivlerésimin kalimtar té gjyqtaréve dhe
prokuroréve né Republikén e Shqipérisé”,
synonin qé té pérjashtonin nga sistemi individét
me pasuri t€ pajustifikuara, té dyshuara si té
ardhura korruptive, ata qé kishin kontakte té
papérshtatshme me shkelésit e ligjit, si dhe ata

gé nuk plotésonin kriteret etike dhe
profesionale. Objekti i vlerésimit té aftésive
profesionale ishte pikérisht  verifikimi i
veprimtaris¢ etike dhe profesionale ¢
subjekteve té rivlerésimit.[22]

Sé dyti, sa i takon rritjes s¢ integritetit, njé
ndryshim i réndésishém né nivel kushtetues,
ishte pérfshirja né kapitullin ku pércaktohen
parimet themelore t¢ organizimit dhe
funksionimit té shtetit, e njé dispozité specifike
lidhur me integritetin e funksionaréve publiké.
Sipas késaj té fundit, “ndalohet zgjedhja,
emérimi apo ushtrimi i njé funksioni publik né
njé nga organet kushtetuese ose té krijuara me
ligj, nése verifikohen rrethana qé cenojné
integritetin e funksionarit publik, sipas kushteve
dhe rregullave té pércaktuara me ligj té miratuar
me tri té pestat ¢ té gjithé anétaréve té
Kuvendit”[23]. Kjo dispozité, e shtrin efektin e
vet t€& drejtpérdrejté edhe pér pushtetin
gjyqésor, sa kohé qé gjykatat e té gjitha niveleve
jan¢ organe kushtetuese dhe rregullohen me ligj
t€é miratuar me shumicé té cilésuar.

Miratimi i késaj dispozite, u pasua nga miratimi i
njé ligji té posacém q¢ garanton integritetin e
personave qé zgjidhen emérohen ose ushtrojné
funksione publike[24]. Q&llimi i kétij ligji éshté
t¢ garantojé besimin e publikut né funksionimin
e organeve (€ zgjedhura shtetérore dhe
institucioneve t€ pavarura népérmjet pengimit
¢ zgjedhjes ose emérimit né to, té personave,
té cilét jané dénuar apo ndaj té ciléve jané
marré masa sigurie ose jané dénuar me vendim
jopérfundimtar pér kryerjen té krimeve[25].
Ndalimet e kétij ligji vlejné gjithashtu edhe pér
emérimin  né detyré € gjyqtaréve dhe
prokuroréve[26].

Sé treti, duke gené se pavarésia luan njé rol té
réndésishém né forcimin e integritetit té
pushtetit  gjyqésor dhe parandalimin e
ndérhyrjeve politike, Kushtetuta krijoi strukturé
t¢é re geverisése pér gjyqésorin, e cila do té
garantojé pavarésiné e tij nga politika apo
pushtetet e tjera. Késhillit té Larté té Gjygésorit
(KLGJ), né cilésiné e organit vetgeverisés, iu
dhané kompetenca té plota pér emérimin,
sistemin e  karrierés,  vlerésimin, apo
administrimin e gjyqésorit.[27] Ndér t¢é tjera,
Kushtetuta parashikoi qé KLLGJ ka kompetencé
t¢é miratojé rregullat e etikés gjygésore dhe té
mbikéqyré respektimin e tyre.[28]

Gijithashtu, pér té garantuar njé process té
pavarur, efektiv dhe objektiv disiplinor ndaj
magjistratéve, u krijua Inspektori i Larté i
Drejtésisé, si njé strukturé e posagme pér
hetimin e shkeljeve dhe fillimin e procedimit
disiplinor ndaj gjyqtaréve dhe prokuroréve t¢ té
gjitha niveleve. Né kuadér té réndésisé qé ka
ctika pér integritetin e gjyqtarit, Kushtetuta
gjithashtu parashikoi se shkeljet profesionale
dhe € etikes pérbéjné shkak pér hetim
disiplinor q¢ mund té ¢ojé deri né shkarkimin
nga detyra[29]. Kéto reforma né nivel
kushtetues, u elaboruan mé tej né dy ligjet
kryesore qé rregullojné veprimtariné e
gjyqésorit dhe statusin e anétaréve té tij.

- Ligjipér organet e geverisjes sé
sistemit té drejtésisé

Né zbatim ¢ dispozitave Kushtetuese, ligji nr.
115/2016 “Pér organet e geverisjes s¢€ sistemit &
drejtésisé” parashikon né ményré té detajuar
organizimin, funksionimin dhe kompetencat e
organeve (€ reja € krijuara.[30] Né kété
kontekst, ligji detajon mé tej kompetencat e
KLGJ, strukturat né pérbérje dhe rolin e tyre.



Né kuadér € garantimit t€ integritetit té
gjyqgésorit, éshté parashikuar qé Késhilli i Larté
Gjyqgésor miraton standardet e etikés gjyqésore
dhe té rregullave té sjellies sé gjyqtaréve,
mbikéqyr respektimin e tyre, analizon shkallén e
respektimit té rregullave té etikés dhe raporton
publikisht pér gjetjet[31]. Pra tashmé jo vetém
gé ka rregulla té mirépércaktuara lidhur me
ctikén né sjelljet e gjyqtarit, por ato mbikéqyren
nga njé strukturé e cila pérpunon raporte né
kuadér té llogaridhénies, transparencés dhe
adresimit té problematikave ge rezultojné nga
gjetjet.

Jo vetém kaq, por ligji ka krijuar nj¢ figuré té
réndésishme, até té Késhilltarit té Etikés, e cila
do t'u vij¢ né ndihmé gjyqtaréve né rastin e
dilemave mbi sjellije té caktuara qé mund té
ndikojné né etikén apo integritetin. Késhilltari
pér Etikén zgjidhet nga KLGJ, nga radhét e
gjyqtaréve gé plotésojné kushtet ligjore pér té
gené anétaré té Gjykatés sé Larté dhe gé ka
pérvojé dhe njohuri mbi ¢éshtje té etikés[32].
Né bazé té kérkesave gé vijné nga gjyqtarét,
Késhilltari, u vjen né ndihmé atyre me késhilla
apo opinione, pér ¢éshtje té diskutueshme qé
kané té béjné me sjellien apo etikén duke u
bazuar né standardet ndérkombétare. Né
kuadér € kédj roli, Késhilltari duhet té
identifikojé nevojat pér trajnim lidhur me kéto
aspekte.

Nga ana tjetér, etika dhe angazhimi ndaj vlerave
profesionale, jané objekt i vlerésimit té
gjyqtaréve nga KLGJ. Pér shkak té réndésisé qé
mbart procesiivlerésimit né kuadér té zhvillimit
té karrierés, promovimit dhe forcimit té
integritetit, ligji ka krijuar njé strukwuré té
pérhershme né pérbérje té Késhillit, ¢ éshté
Komisioni i Vlerésimit ¢ Etikés dhe
Veprimtarisé Profesionale.[33]

- Ligji pér statusin e gjyqtaréve
dhe prokuroréve né Republikén e
Shqipérisé

Nga ana tjetér, ligji “Pér statusin e gjyqtaréve
dhe prokuroréve né Republikén e Shqipérisé”
pércakton t€ drejtat, detyrimet dhe privilegjet
qé pérbéjné statusin e gjyqtarit. Né kuadér té
detyrimeve (& gjyqtarit pércaktohen edhe
detyrime sa i takon ruajtjes dhe forcimit té
integritetit. Konkretisht ligji parashikon qé
gjyqtari duhet té marré masat e arsyeshme pér
té ruajtur dinjitetin e funksionit, si gjaté ashtu
edhe jashté ushtrimit té funksionit[34]. Né kété
kontekst, magjistrati duhet té¢ marré té gjitha
masat pér té mbrojtur dhe forcuar dinjitetin
dhe standardet e funksionit té tij, reputacionin
e organeve (€ drejtésis¢ dhe besimin e publikut
né sistemin gjyqésor dhe statusin e funksionit té
magjistratit. [35]

Nga ana tjetér, me qéllim garantimin e
pavarésisé, paanésis¢ dhe integritetin e
gjyqtaréve ligji parashikon papajtueshmérité
dhe kufizimet pér shkak té funksionit dhe
veprimtarité e lejueshme qé mund té kryhen nga
gjyqtarét.[36]

Verifikimi i figurés, éshté caktuar nga ligji si njé
kriter, i barazvlefshém me testimin profesional
dhe verifikimin e pasurisé, pér té hyré né
sistemin gjyqésor.[37] Ky kriter vlerésohet edhe
pérgjaté promovimit né karrieré.[38] Vlerésimi i
kétij kriteri, bazohet né elementé (& tll¢ si
aftésia e magjistratit, etika né puné, integriteti
dhe paanésia[39]. Pér heré (& paré ligji
pércakton edhe treguesit matés pér té dy kéto
kritere.

Etika né puné e magjistratit, né lidhje me
angazhimin dhe pérgjegjshmériné né funksion,
matet duke u bazuar né treguesit e dal¢ nga
burimet e vlerésimit, té tilla si rezultati i
ankesave dhe verifikimi i tyre, mendimi i
kryetaréve dhe vendimet pérfundimtare pér
masat disiplinore brenda periudhés pérkatése
té  vlerésimit.[40] Ndérkohé, integriteti i
magjistratit, né lidhje me imunitetin e tij ndaj
¢do ndikimi ose presioni té jashtém, matet duke
u bazuar né tregues té tillé si rezultatii ankesave
dhe verifikimi i tyre, mendimi i kryetaréve dhe
vendimet pérfundimtare pér masat disiplinore
brenda periudhés pérkatése t€ vlerésimit
dhe/ose raportet e Inspektoratit té Larté té
Deklarimit dhe Kontrollit té Pasurive dhe
Konfliktit té Interesave.[41]

Paanésia e magjistratit, né lidhje me kujdesin e
tij ndaj konfliktit té interesit dhe respektimin e
¢Eshtjeve té grupeve né nevojé, duke pérfshiré
edhe c¢éshtjet e barazisé gjinore dhe té
pakicave, matet duke u bazuar né tregues té tillé
si pérdorimi i gjuhés diskriminuese, numri tejet i
larté i kérkesave té pranuara té paléve pér
pérjashtimin e magjistratit, si dhe tregues té
tjeré qé dalin nga burime té tjera vlerésimi.[42]

Sa i takon promovimit t€é integritetit, ligji
parashikon si incentivé edhe akordimin e njé
shpérblimi pér standarde té larta etike dhe
profesionale. Pér kété, ¢do vit magjistratét, té
cilét né vitin paraardhés kalendarik kané pasur
vlerésimin mé (€ larté etik dhe profesional,
marrin njé shpérblim t¢é barabarté me njé pagé
referuese bazé.[43]

- KodiiEtikés sé Gjyqtaréve

Njé rol té réndésishém né forcimin e integritetit
luajné standardet etike dhe kodet e sjelljes, té
cilat shérbejné si udhérréfyes pér gjyqtarét. Ato
ofrojné njé set rregullash sjelljeje qé duhet té
udhéheqin gjyqtarin pérgjaté detyrés dhe pértej
saj me qéllim qé té mos cenohet paanésia,
pavarésia, figura e gjyqtarit dhe té sigurohet
besimi i publikut. Rregulla standarde té etikés té
gjyqésorit, jan¢  parashikuar né nivel
ndérkombétar, né njé séré aktesh, té cilat edhe
pse i pérkasin soft law, kané shérbyer si model
pér hartimin e kodeve té etikés né juridiksionet
vendase[44].

Ligji nr. 115/2016 pér Organet e Qeverisjes sé
Sistemit té Drejtésisé parashikon detyrimin e
miratimit t€ nj¢ kodi etike pér gjyqtarét[45]. Njé
Kod i tllé éshté miratuar nga KLGJ me
vendimin nr. 171, dt 22.04.2021, dhe éshté i
aksesueshém pér publikun.[46] Bazuar né
autorizimin ligjor, Kodi pérmban standardet e
etikés gjygésore, ashtu edhe rregullat e sjelljes
sé gjyqtaréve. Né kété kontekst, bazuar né aktet
kryesore ndérkombétare qé rregullojné kéto
aspekte, Kodi i Etikés thekson parimet € cilat
duhet té udhéheqin gjyqtarin né veprimtariné e
tij, duke i shogéruar ato me sjellje konkrete qé
kérkohen té kryhen apo ndalohen, né kuadér té
kétyre parimeve.



Impakti né praktiké irregullave mbi
integritetin

Ligjet e miratuara né kuadér té reformés né
sistemin e drejtésisé, dhe masat e marra né
kuadér té tyre, kané dhéné impaktin e tyre né
drejtim té rritjes sé integritetit té gjygésorit.

S€ pari, procesi i rivlerésimit kalimtar luajti njé
rol té madh pér rritjen e integritetit té gjyqésorit
né térési. Shkalla e paré e organeve té
rivlerésimit, Komisioni i Pavarur i Kualifikimit,
deri né tetor 2024, ka shkarkuar nga detyra 147
gjyqtaré, kundrejt 165 gé jané konfirmuar né
detyré[47]. Pra 2 muaj para pérfundimit té
rivlerésimit né shkallé té paré, pér gjithé trupén
¢ gjygésorit rezulton se thuajse gjysma e
gjyqtaréve kané njé vendim pér t'u larguar nga
sistemi. Pavarésisht ndikimit g€ procesi i
vetingut ka né eficencé, largimi nga sistemi i njé
numri té tillé gjyqtarésh ka sjellé impakt pozitiv
sa i takon figurés dhe integritetit té gjyqtaréve
qé aktualisht ka né sistem.

Sé dyti, ka njé bazé ligjore dhe rregullatore té
ploté sa i takon, ctikés dhe standardeve té
siellies  sé gjyqtarit, si  komponenté té
réndésishém ¢ forcimit €  integritetit.
Aktualisht béhet njé filtrim i kandidatéve pér
magjistraté, q¢ hyjné né sistem, si dhe njé
vlerésim i rregullt periodik i gjyqtaréve pér kéta
elementé. Pér heré té paré ka tregues matés qé
vlerésojné etikén dhe integritetin. Kjo ka béré
qé gjyqtarét té ndérgjegjésohen dhe té tregojné
kujdes né respektimin e standardeve qé lidhen
me integritetin, té cilét jané té domosdoshém
né sistemin e karrierés dhe promovimit.

Sé treti, prej vitit 2019, njé nga anétarét e
Gjykatés sé Larté éshté eméruar dhe ushtron
detyrén e Késhilltarit té Etikés[48]. Emérimi i tij,
ka béré qé gjyqtarét té késhillohen pér dilemat
qé kané sa i takon etikés apo sjelljes gjaté
ushtrimit té funksionit dhe jashté tij. Né kuadér
té tyre Késhilltari ka nxjerré dhe opinione pér
¢éshtje gé lidhen me standardet etike ku jané
pérgendruar mé tepér pyetjet e gjyqtaréve[49].
Njé rol pozitiv Késhilltari ka luajtur jo vetém me
opinonet dhe késhillat e dhéna, por dhe né
identifikimin e nevojave pér akte rregullatore té
métejshme apo pér trajnime té gjyqtaréve[50].

Megjithaté mbetet shqetésues fakti se
ndérgjegjésimi i gjyqtaréve lidhur me rolin e
Késhilltarit, i cili shprehet né njé numér té ulét
komunikimesh me kété té fundit[51]. Kjo sjell si
pasojé mosevidentimin e nevojave pér opinione
apo trajtim té rasteve qé do té elaborojné
parimet dhe do té ndértojné praktikat e mira ku
duhet t€ ecet né drejtim té forcimit té etikés
dhe integritetit. Gjithashtu, megjithése éshté
detyrim ligjor, ende nuk ka njé manual té
zbatimit té kodit té etikés pér shkak té
mungesés sé burimeve njerézore né asistimin e

Késhilltarit.[52]

Megjithaté, edhe pse ka njé ndryshim té
dukshém né  kuadrin  rregullator  dhe
institucional né drejtim té forcimit té kulturés sé
integritetit dhe rikthimin e besimit té publikut
tek drejtésia, pérséri impakti i tyre pér njé
gjygésor & pavarur dhe té pakorruptuar nuk
éshté né nivelet e duhura. Shqipéria ka njé
renditjie té ulét sa i takon perceptimit té
ndikimit té korrupsionit né sistemin e drejtésisé,
duke u renditur sipas Justice Project, né vendin
e 121 nga 142 shtete pér drejtésiné penale dhe e

128 nga 142 vende né drejtésiné civile[53].

Vend t¢€ ulét zé edhe krahasuar me rajonin kur
né drejtésiné penale renditet e 13-a ndér
pesémbedhjeté vende dhe ne sistemin e
drejtésisé civile renditet e fundit. Sa i takon
mungesés s¢ korrupsionit dhe besimit se
zyrtarét e gjyqgésorit nuk pérdorin funksionin
pér pérfitime vetjake, Shqgipéria renditet né
vendin e 123 nga 142 shtete.[54]

Gijithashtu, edhe sa i takon detyrimeve qé
Shqipérisé i burojné né kuadér té proceseve
integruese, rekomandohet si e nevojshme
marrja ¢ masave té metejshme qé forcojné
integritetin e gjyqésorit.[55]

PERFUNDIME DHE REKOMANDIME

Integriteti né¢ gjygésor, éshté rritur né sajé té
reformave t€ ndérmarra vitet e fundit té cilat
kané¢ filluar té japin ndikimin e tyre. Gjygésori
sot éshté mé i pavarur, transparent, megjithése
jo térésisht i imunizuar nga ndikimet brenda
apo jashte sistemit, si dhe ende nuk ka fituar
imazhin e njé¢ gjyqgésori té pakorruptueshém.
Reformat ¢ ndérmarra duhet té progresojné
dhe té zbatohen né ményré (é pérshtatshme,
duke parandaluar praktikat korruptive dhe
rritur besimin e publikut te gjyqgésori.

Edhe pse ka hapa pozitivé té réndésishém té
ndérmarré né drejtim té forcimit té integritetit
éshté e nevojshme gé standardet e vendosura
mbi integritetin e figurés nga procesi i
rivlerésimit € vijojné mé tej, duke u aplikuar si
pér magjistratét qé hyjné né sistem, ashtu edhe
pér vlerésimin periodik té atyre qé aktualisht
jané né sistem[56].

Baza rregullatore né drejtim té forcimit té
integritetit, duhet gé té aplikohet dhe té
konsolidohet, duke u shogéruar me njé nivel mé
té larté ndérgjegjésimi. Eshté e nevojshme té
hartohet manuali i kodit té etikés gé do té
ndihmojé gjyqtarét né kuptimin dhe zbatimin
efektiv té kétij té fundit dhe sé dyti, té rritet
numri dhe shkalla e ndérgjegjésimit dhe
trajnimeve né kété drejtim.

Nga ana tjetér, duhet gé té forcohet mé tejrolii
Késhilltarit té Etikés, duke i akorduar ndihmé né
burime njerézore, ose dhe sa kohé ligji e lejon,
duke vlerésuar mundésiné e emérimit té njé
personi qé ta ushtrojé kété pozicion me kohé té
ploté.

